
కేయూరబాహుచరిత్రము








     సన్నిలువం బ్రమాద మది చాలఁగ లాభము చేరె నాకు నే

     నిన్నిశివుచ్చి వేగుతఱి నిప్పటివిప్రుని గూడి పోవుచుం

     గన్నపువేఁట మాని మణిఁ గైకొని ధన్యుండ నై చరించెదన్319

వ. అని నిశ్చయించి యచ్చోటువాసి పోయి ప్రభాతం బగుటయు.
320

గీ. పయనమై పోవు బ్రాహ్మణు పజ్జఁ దగిలి, సాధువోలె నాతనితోడ సముచితంపు

     భాషలాడుచుఁ దనచేయు పనికి ననువు, తలఁచికొను జోరకుండును దనమనమున.
321

క. నడుమ నలవడదు ముందటి, యడవిం దెగఁ జూతు విప్రునని తలఁచుచు స

     య్యడవిఁ దరిసి యరుగఁగ న, క్కడఁ దెక్కలికాఱు వచ్చి కడురౌద్రమునన్.
322

క. ఇరువురఁ గట్టియుఁ గొట్టియుఁ, బరిభవములు వెట్టఁ బేదపన్నల మనుచున్

     గరుణముగఁ బలుకఁగాఁ గృప, యొరగినచిత్తముల వార లొండొరుతోడన్.

క. ఈ యొడళుల కీకోకలు, వేయైనను దగవు కపటవేషము లివి యీ

     మాయలకు మనకు లేదె యు, పాయము చీరుదము వీరిఁ బట్టి యుదరముల్.
324

వ. అనుచుండ నందులో ముఖ్యలగువారు.
325

గీ. వ్రత్త మొకనికడుపు వ్రయ్యంగ నందులో, బసిఁడి లేక యున్నఁ బరుని బ్రదికి

     యరుగనిత్త ముండిన ట్లైన నితరుల, వ్రత్త మిదియె కార్యవృత్త మనుచు.
326

వ. నిశ్చయించి తమ యిరువురిలోపల నొకని వధియింప నుద్యుక్తు లగుసమయంబునం

     జోరుం డాత్మగతంబున.
327

క. ఏ నేమి తలఁచి వచ్చినఁ, దా నేమి తలంచె నిచట దైవం బవురా

     తా నొక్కటి తలఁపఁగ విధి, తా నొక్కటి తలఁచు ననుట తథ్యం బయ్యెన్.
328

క. పావనుఁడు బ్రాహ్మణుం డని, భావింప కకారణముగఁ బాపాత్ముఁడ నై

     యీ విప్రుఁ జంపఁదలఁచితి, నావిధి యిట్లుండ నట్లు నా కేలబ్బున్.
329

మ. ఒప్పమి సేయఁడేని దగు నుత్తమవంశజుఁ డేని నేరికిం

     ద ప్పొనరింపఁ డేని నతిధార్మికుఁ డేని దురాత్మలైనవా

     రప్పురుషావతంసమున కాఱడి యెగ్గొనరింపఁ జూచినం

     దప్పునె చేటు వారలకు దైవము కన్నలు పుట్టుఁ జీకులే.
330

గీ. ఇతనికడుపు వ్రచ్చి యిం దిప్డు రత్నంబుఁ గాంచిరేని దనదుకడుపు వ్రత్తు

     రురక చంపిపోదు రూరక విడువరు, కడుపు వ్రచ్చు టెట్లు గట్టి తనకు.
331

వ. అయినను.
332

క. తనకడుపు మున్ను వ్రచ్చినఁ, గనకము లేకున్న నతనిఁ గాచెద నిట్లుం

		 ఈ పేజీలో చివరి మార్పు 12 అక్టోబరు 2021న 23:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

